
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

DIPUTATU NAGUSIAREN SAILA

Foru Gobernu Kontseiluaren 16/2023 Erabakia, urtarrilaren 31ekoa. Arabako Domina ematea 
Pablo Lasori

Gobernu Kontseiluak erabaki du Pablo Laso saskibaloiko jokalari ohi eta entrenatzaileari 
Arabako Domina ematea, lurralde turistikoaren aintzatespen gorena, bere ibilbide osoan zehar 
transmititu dituen giza eta kirol balioengatik, betiere talde lana eta lankidetza oinarri hartuta. 
Sariak, gainera, lanbideak eraman duen leku bakoitzean Arabako lurraldearen ordezkari gisa 
izan duen figura nabarmendu nahi du, beti eutsi izan baitio harrotasunez bere jatorri gasteiz-
tarra eta arabarrari.

Pablo Laso Biurrun Vitoria-Gasteizen jaio zen 1967an eta oso gaztetatik erakutsi zuen sas-
kibaloirako trebezia. Talentu horri esker, 19 denboralditan maila gorenean lehiatu zen. Bere 
zenbakiek argi erakusten dute, 2.896 asistentzia banatu zituen, errekor historikoa, eta 1.219 baloi 
berreskuratu zituen; jokoaren alderdi horretan ere liderra izan zen. Guztira, 624 partida jokatu 
zituen, batez ere Saski Baskoniaren eta Real Madriden artean.

San Viator ikastetxean jaso zuen prestakuntza, eta 1984-85 denboraldian egin zuen debuta 
Saski Baskoniarekin. Talde horretan, jokorako zuen sen ikaragarriagatik eta pase bikainen bidez 
taldekideak hobeak egiteko zuen gaitasunagatik eredu bikain bihurtu zen Arabako zaleentzat 
eta lurraldearentzat. 1995ean, azkenean, arrakasta handi bat eman ahal izan zion bere hiriari 
Errege Kopa lortuta, non finaleko jokalaririk onena izendatu zuten.

Baina jokalari moduan erretiratu bazen ere, ez amaiera bat izan. Pablo Lasok askotan azaldu 
duen bezala, “sentitzen nuen eman zidan guztia itzuli behar niola saskibaloiari”. Bere karreran 
zehar, balio, kokatzeko modu eta estilo oso markatzaileak garatu zituen, eta entrenatzaile jar-
dunean ere jakin du haiek bere taldeei transmititzen. Duen balio nagusietako bat da, zalantzarik 
gabe, helburu komun baten alde talde lanean borrokatzea.

Bere eskuetatik pasa diren jokalariei inkonformismoa, anbizio ondo kudeatua eta talde lana 
transmititzeko duen gaitasunari esker, munduko saskibaloiko izar handien maitasuna irabazi du, 
eta haiek ez dute zalantzarik egiten azpimarratzen dutenean Lasoren motibarazteko modua 
funtsezkoa izan zela beren karretetan arrakasta izateko.

Entrenatu dituen taldeekiko lotura horri esker, entrenatzaile jardueragatik ere arrakasta lortu 
du, eta historiako teknikari sarituenetako bat bihurtu da, aulkitik 22 titulu lortuta; 6 Liga, 6 Errege 
Kopa, 7 Superkopa, 2 Euroliga eta Kontinente arteko Kopa 1.

Arrakastak eta aintzatespenak ez dituzte aldatu, bere jatorria inoiz ahaztu gabe hiria eta 
lurralde historikoa ordezkatzen jarraitzen duen arabar ospetsu honen balioak.

Horregatik, haren balioak, lan egiteko eta motibatzeko modua eta ondarea eredu dira azken 
urteotan kirolari eta, batez ere, entrenatzaile izateko trebatu diren gazteentzat, Lasoren lan egi-
teko modu ona aplikatu baitute beren eguneroko lanean, harro arabar bat, bere arrakastaren 
bidez, euren eredu izateaz.

Horregatik guztiagatik, Ohore eta Goraipamen Araudia onesten duen apirilaren 8ko 23/2008 
Foru Dekretuaren 11. artikuluan xedatutakoarekin bat etorriz, Arabako diputatu nagusiaren pro-
posamenez eta Foru Gobernu Kontseiluak gaurko bilkuran gaia aztertu ondoren, honako hau

ERABAKITZEN DUT

Lehena. Arabako Domina Pablo Lasori ematea bere ibilbide osoan transmititu dituen giza 
eta kirol balioengatik, talde lana beti hartu duelako oinarritzat helburu komun baten alde 
borrokatzeko, motibazio handiarekin eta ondo kudeatutako anbizioarekin. Sariak, gainera, 
lanbideak eraman duen lekua bakoitzean Arabako lurraldearen ordezkari gisa izan duen figura 
nabarmendu nahi du, beti eutsi izan baitio harrotasunez bere jatorri gasteiztarra eta arabarrari.

Bigarrena. 2023ko apirilaren 28an emango da domina, horretarako berariaz antolatutako 
ekitaldi batean.

Hirugarrena. Domina eman izana Arabako Foru Aldundiaren Protokolo eta Harreman Publi-
koetarako Zerbitzuari atxikitako ohore eta goraipamenen erregistroan inskribatzea, dagokion 
atalean.

Laugarrena. Erabaki hau ALHAOn argitaratzea.

Vitoria-Gasteiz, 2023ko urtarrilaren 31

Diputatu nagusia
RAMIRO GONZÁLEZ VICENTE

Kabinetearen eta Komunikazioaren zuzendaria
ELENA FERREIRA SEBASTIÁN

